
Nik beti esan izan diot nire amari euskaraz ikasi behar zuela, baina zertarako? Orain ni naiz euskaraz egiten ez duena. Nire lagun gehienak euskaldunak izan arren, ez dugu euskara erabiltzen, zergatik gertatzen zaigu hau?

Klasean esan duzunarekin ez nago ados. Ez dut uste zigorrarekin asko lortuko duzunik, baina irakaslea zu zarenez, tira.

Badakit D ereduan matrikulatu garela. Gazteleraz hitzegiteko A eredua daukagu.

Jon nik uste dut zure klasean gazteleraz hitz egiten dutenak zigortzen badituzu, arazoa ez dela konponduko. Beste klaseetan irakasleek ez badute euskararen erabilera eskatzen, zigor horrek ez du inolako eraginik izango gero. Nire ustez, euskararen erabilera sustatzeko, norberaren barrutik atera behar duela, halakorik indartu nahi bada behintzat. Erabilera inposatzeak ez du helburua lortzen lagunduko.

Nahiz eta txikitatik euskaraz ikasi, nire inguruan ez dut izan beti euskaraz hitzegiteko aukera izan. Nagusia egitean konturatu naiz behar honetaz. Inbidi itzela ematen nau euskaraz bizi izateko aukerak izan dituztenek. Orain, aukera dudan bakoitzean, klasean da une horietako bat, euskaraz hitzegiten dut. Gustatuko litzaidake klasekoek euskaraz gehiago hitzegitea.

Zure ustez zigorra bada irteera bakarra, animo. Espero guztiak kontzientzia hartzea eta bide hau efektiboa izatea opa dizut.

Niri zigorrarena ez zait bidezkoa iruditzen, sariarena beharbada ere ez. Ez dut uste bildurraren bildurrez egoeraren erroetan eta ondorioetan hausnartu denik, edo gaiaren garrantziaz jabetuko direnik. Halare , euskaraz hitzegiten ez dutenekin eskuzabal aritu beharko genukela iruditzen zait.

Garbi dago klasean ez dela euskaraz gehiegi egiten, batzuk bakarrik egiten dutela. Euskara sustatzeko zigorra jartzeak ez dakit balio izango duen, irakaslearen aurrean euskaraz hitzegingo dela eta ez dagoenean jendeak gazteleraz egingo duela uste dut.

Errespetu falta iruditzen zait euskaraz bizi nahi dutenei klaseko gehienak egiten dioguna, izan ere euskaraz klaseak hartzea aukeratu dugu eta hala izateko eskubidea kentzen diegu. Espero dut kontzientziatzea gaurko eztabaidaren ostean.

Zigorraren bidez espero dut zerbait lortzea eta klaseko euskaldunen eskubideak bermatzea.

Balore euskaldunak garatzen lagundu zaio jendeari, baina horrek ez du esan nahi zorrotz jokatu behar ez denik.

Azterketari begira, faltak kontutan ez edukitzea, bestela nik penko.

Jendea kontzientziatzea, zigorrak ez erabiltzea, aldiz  sariak bai.

Gazteleraz mintzatzen direnak zigortzea, egokia edo ez egokia izatearen gainetik, beharrezkoa iruditzen zait ikasle oro jabetzea euskal adarrak eta euskal eskolak euskal ikasleak behar dituela.

EKINTZAK

Ondo iruditzen zait gazteleraz mintzatzen direnak aiton-amonen elkarrizketa egitea, euskararen eta hezkuntzaren kontzientzia garatzeko.

KONTSEILUAK Abenduaren 13an, BECera deitu du euskaltzale oro. EUSKARAri BAI eta BAI EUSKARARI lelopean. Bilgune honetarako deialdia bultzatu.

Pertsonalki gaurtik aurrera euskaraz mintzatzen saiatuko naiz.

Haur txikiekin egiten den bezela jokatzea, hau da, euskaraz ama hizkuntza duten jendea gazteleraz dabiltza jendearekin esertzea eta euskara modu honetan bultzatzea. Unibertsitate mailan berbalagun programa bat burutzea ere ondo legoke, ikasleek ikasleentzako egina. Klasetik kanpo euskaraz hitz egiteko beste era bat izan daiteke.


